
Soifua Maloloina MinisitāTA’IALA
Soso’o le Saienisi ma Nu’u mo le Soifua Maloloina 

O le mea ua matou iloa
▪	 E	mafai	ona	tutupu	ni	faafitauli	

matuiā	i	le	fanau	mai.

▪	 E	leai	se	vailaau	o	iai	nei	e	
puipuia	ai	mai	le	Sika

▪	 O	le	Sika	e	faasalalau	e	le	u	
a	namu.	E	mafai	e	tagata	ona	
puipuia	latou	mai	le	Sika	e	ala	i	
le	‘aloese	mai	le	u	a	namu	(vaai	
i	lalo).

▪	 O	namu	latou	te	faasalalauina	
le	Sika	e	masani	ona	u	i	le	ao	
ae	u	fo’i	i	le	po.

▪	 E	mafai	ona	pipisi	le	Sika	mai	
se	isi	lua	te	feusua’i.

▪	 E	mafai	e	pa’u	puipui	ona	
faaitiitia	le	maua	i	le	Sika	mai	
feusua’iga.

I le Sika
I lou tulaga o le minisitā o le soifua maloloina, o loo e ‘umia se tulaga paoā i totonu o lou 
nuu. O minisitā o le soifua maloloina e tele ina silafia itu tāua o aganu’u faalotoifale ma 
talitonuina e tagata o le nu’u. E mafai fo’i ona avea oe ma tagata e faafeso’ota’i muamua 
i ni atugaluga tau soifua maloloina. O lenei ta’iala ua saunia e fesoasoani ia te oe ina ia 
mafai ona e fesoasoani i le a’oa’oina o lou nuu e uiga i le Sika.

O le faama’i o le vairuse o le Sika, e mua’i pipisi i tagata e ala i le u a se namu ua inifeti 
ai. O le ituaiga namu lea e ola i nisi vaega o le Iunaite Setete. E mafai ona infeti se namu 
pe ana ūina se tagata o loo inifeti i le Sika. A inifeti loa se namu, e mafai ona ia pasi le 
vairuse i isi tagata na te ūina.

E tatau ona manatu mamafa minisitā o le soifua maloloina ma o latou nuu pe a maua i le 
Sika i taimi o ma’itaga auā o pepe e fananau mai tinā e iai le vairuse o le Sika a’o totō e 
mafai ona maua i le ulu la’ititi ma nisi afaina tugā o le fai’ai. O le ulu la’ititi o se tulaga e 
matuā la’ititi ai le ulu o le pepe nai lo le fua masani. I le taimi o le ma’itaga, e tupu le ulu 
o le pepe auā o loo tupu le fai’ai o le pepe. E mafai ona maua i le ulu la’ititi a’o ma’itaga 
ona e le’i mae’a atoatoa ona tupu le fai’ai. O pepe e maua i le ulu la’ititi e mafai fo’i ona 
iai nisi faafitauli tau le soifua maloloina, ae faalagolago i le matuiā o le tulaga ua oo iai 
le ulu la’ititi. O nei faafitauli e amata mai le feoloolo e o’o i le matuā tigaina ma e tele ina 
aafia ai i le olaga atoa. I nisi taimi, e ono lamatia ai le ola i faafitauli nei.

Pepe	e	maua	i	le	Ulu	La’ititi

O le tele o tagata ua inifeti i le Sika e leai ni āuga aliali pe itiiti lava ni āuga e iloa atu. 
O āuga aupito taatele o le Sika o le fiva, mūmū sasao, tigā sooga o ivi, ma le mata 
mūmū. O le ma’i e masani ona feoloolo ma āuga e aliali mo ni nai aso e oo lava i le 
vaiaso pe a uma ona utia e se namu o loo inifeti ai. E masani ona lē tigaina tele tagata 
e maua i le faama’i e tatau ai ona o i le falema’i, ma e seāseā oti se isi i le Sika. O le 
ala lea, e to’atele tagata e le iloa ua inifeti latou. A inifeti ai loa se tagata, e foliga mai o 
le a faasaoina mai le toe maua ai i se isi taimi o i luma.

Pepe ma le fua masani o le ulu

E	FAAFEFEA	ONA	PIPISI	LE	SIKA
E	ALA	I	LE	U	A	NAMU

▪ O le auala muamua e pipisi ai le Sika i tagata o le u a se namu o le ituaiga o

le Aedes ua inifeti (Ae. Aegypti and Ae. Albopictus). O namu fo’i nei latou te

faasalalauina le dengue (www.cdc.gov/dengue/) ma le chikungunya (www.cdc.gov/

chikungunya/)viruses.

▪ E masani ona tuufua namu nei i totonu pe lata ane fo’i i ni atigiapa poo ni mea

gaogao o to’a ai ni vai pei o pakete, ipu faa’ofu’ofu, ipu a meaola, apa to laau, ma

meatu’uteu. E sili i namu nei ona u tagata, ma nonofo i totonu o fale poo fafo fo’i e

latalata i tagata.

▪ O namu e faapipisiina le Sika, dengue, ma le chikungunya o ni namu e ma’ati’ati

tele le latou u i le ao. E mafai fo’i e latou ona u i le po.

▪ E inifeti se namu pe a na ūina se tagata ua uma ona inifeti i le vairuse. O namu ua

uma ona inifeti latou te faasalalauina le vairuse i isi tagata e ala i la latou u.

MAI	LE	TINᾹ	i	LE	TAMAITIITI

▪ E mafai e le tinā ua inifeti i le Sika ona faasolo atu le vairuse i le pepe e le’i fanau i

le taimi o le ma’itaga poo le taimi ua fanau mai ai.

▪ E o’o mai le asō, e le o iai ni faamaumauga o ni pepe ua maua i le Sika ona o

le faasusu i le tinā. Ona o le tele o mea lelei e maua mai le faasusu i le tinā, ua

fautuaina tinā ina ia faasusu pea iā latou pepe tusa pe iai le Sika i lo latou nu’u.

E	ALA	I	FEUSUA’IGA

▪ Na’o tagata e feusua’i ma nisi e nonofo pe malaga i nuu ua iai le Sika e lamatia i le

maua i le Sika.

▪ O se tane poo se tama’ita’i e iai le vairuse o le Sika e mafai ona ia faapipisi atu i

lana pa’aga i taimi o feusua’iga pe a le faaaogaina se pa’u puipui, tusa pe leai ni

āuga aliali i lea tagata.

▪ Faaaogā pa’u puipui mo tane poo tama’ita’i mai le amataga e o’o i le i’uga, i taimi uma e 

a’afia ai i feusua’iga i le alafanau, o le nofoaga, poo le gutu (gutu i le totoga sa o le tane).

▪ O puipui mo tainifo (fai i le rapa poo isi ituaiga ie) e mafai fo’i ona faaaogā mo isi

ituaiga feusua’iga (gutu i le alafanau poo le gutu i le muli).

PUIPUI SIKA PE A UMA LE FAIGAMALAGA
Auala e 4 e Taofia ai le Pipisi

3 VAIASO

Fa’aaogā vailaau tetee iniseti.

Faaaogā pa’u puipui pe ‘aua 
le faia feusua’iga. (Aemaise 

pe afai e to lau pāga) Va’ava’ai mo ni āuga. Talanoa i lau foma’i.

MO NISI FAAMATALAGA AUILIILI ASIASI I CDC.GOV/TRAVEL

FAI	NI	ALA	E	TETE’E	
AI	LE	Ū	A	NAMU

▪ La’ei ofutino lima u’umi ma ofuvae
vae uumi.

▪ Nofo i totonu o mea e iai ‘ea malūlū
ma faaaogā uaea valavala mo
faamalama ma faitoto’a e taofi ai
namu i fafo.

▪ Faaaogā vailaau tetee iniseti
ua lesitala i le Vaega Puipui o le
Si’omaga (https://www.epa.gov/
insect-repellents) e iai se tasi o
vailaau ola nei: DEET, picaridin,
IR3535, poo le suāu’u mai le tipolo
poo le para-menthane-diol. Ua uma
ona pasia vailaau tetee iniseti nei e
sefe pe a faaaogāina e tinā
ma’itaga ma fa’asusu a latou tama.

PUIPUI	LE	PIPISI	O	
LE	SIKA	MA	NISI	
VAIRUSE	E	ALA	I		
LE	Ū	A	NAMU.

ALOESE	MAI	FAIGAMALA	I	
NOFOAGA	E	IAI	LE	SIKA

Vagana ua iai nisi mea tatou te iloa, ua 
fautuaina e le CDC lapata’iga faapitoa 
mo tinā. E lē tatau ona faimalaga tinā 
ma’itaga i ni nofoaga e iai le Sika. Afai 
e tatau ona malaga se tinā ma’itaga 
i nofoaga faapea, e ao ina talanoa 
muamua i lana foma’i ona matuā 
mulimulita’i lea i laasaga e puipuia ai 
mai le u a namu i lana faigamalaga. E 
mafai ona faamalosi minisitā o le Soifua 
Maloloina i tinā ina ia usita’ia lenei 
fautuaga.

http://www.cdc.gov/dengue/
http://www.cdc.gov/chikungunya/
http://www.cdc.gov/chikungunya/
https://www.epa.gov/insect-repellents
https://www.epa.gov/insect-repellents


FAI NI ALA E PUIPUI AI 
MAI LE MAUA I LE SIKA 
E ALA I FEUSUA’IGA
 

 ▪ Na’o tagata e feusua’i ma nisi na 
faimalaga pe nonofo i nuu e iai le Sika 
ua iloa e lamatia i le Sika. O le va o 
taimi mo le faaaogāina o pa’u puipui 
po’o puipui mo tainifo i feusua’iga, poo 
le faatali feusua’iga e eseese ma e 
faalagolago i atugaluga ma le tulaga e 
iai i la’ua e feusua’i.

 ▪ Afai e to le isi o le to’alua lea e 
feusua’i pe na malaga pe nofo fo’i i se 
nu’u e iai le Sika e tatau ona faaaogā 
pa’u puipui mai le amataga e oo i le 
fa’ai’uga o le feusua’iga, i soo se taimi 
e feusua’i ai, poo le ‘aua le feusua’i i 
le taimi atoa o le ma’itaga.

 ▪ O tinā ma’itaga e faapopoleina poo 
maua pe na maua muamua lana pāga 
i le Sika e tatau ona talanoa vave i 
lana foma’i. E aofia ai le talanoaina 
o ni āuga, talaaga o le faigamalaga, 
o le umi na nofo ai le pāga lea i se 
nofoaga o loo pipisi ai le Sika, pe na 
fai ni laasaga e puipuia ai mai le u a 
namu, ma pe na feusua’i e aunoa ma 
se pa’u puipui talu ona fo’i mai.

 ▪ O ulugalii e le o totō ae polepole ne’i 
maua i le Sika pe a feusua’i e tatau ona 
mafaufau e faaaogā pa’u puipui i taimi 
uma e feusua’i ai i le alafanau, muli, o 
le gutu poo le filifili e ‘aua le feusua’i.

Mo	ulugalii	e	iai	le	pāga	na	faimalaga	
pe	nofo	i	se	nofoaga	e	iai	le	Sika:

 ▪ O fafine ua mautinoa ua maua i le 
Sika po ua iai (pe sa iai) ni āuga, e 
tatau ona manatunatu e faaaogā pa’u 
puipui pe ‘aua le feusua’i ia lē itiiti ifo i 
le 8 vaiaso talu ona aliali āuga.

 ▪ O tane o loo iai (pe sa iai) āuga o 
le Sika e tatau ona manatunatu e 
faaaogā pa’u puipui pe ‘aua le feusua’i 
ia lē itiiti ifo i le 6 vaiaso talu ona aliali 
āuga. O le vaitaimi umi lea e mafua 
ona e iai pea le Sika i le sua o le tane i 
se taimi e umi atu i lo isi sua o le tino.

 ▪ O tane ma tama’ita’i na faimalaga i se 
nofoaga e iai le Sika ae le o aliali mai 
ai ni āuga e tatau ona manatunatu e 
faaaogā pa’u puipui poo le lē ‘auai i 
ni feusua’iga ia le itiiti ifo i le 8 vaiaso 
talu ona fo’i mai.

 ▪ Afai e nofo se isi o se pāga feusua’i i 
se nofoaga e iai le Sika ae le’i aliali ai 
lava ni āuga, e tatau i lea ulugalii ona 
manatunatu e faaaogā pa’u puipui 
poo le lē ‘auai i ni feusua’iga a’o iai 
pea le Sika i lea nofoaga.

MA’ITAGA	MA	LE	AFUAFUA	O	LE	TO	I	TAIMI	
UA	PESI	AI	LE	SIKA

ULUGALII	UA	MA’ITAGA

E mafai ona pipisi atu le Sika mai se tane 
poo se tama’ita’i i lana pāga i taimi o 
feusua’iga i le alafanau, muli, poo le gutu, 
pe fetufā’i fo’i ni meataalo o feusua’iga. 
Na’o tagata na malaga pe nonofo latou 
pāga feusua’i i se nofoaga e iai le Sika 
e lamatia i le maua o le Sika e ala i 
feusua’iga.

O se matuā atugaluga le Sika i fafine totō 
po o e ono totō a’o inifeti ai. E mafai ona 
pipisi vairuse o le Sika mai le fafine to i 
lana tama i le manava a’o le’i fanau. O le 
Sika e mafua ai le ulu la’ititi ma nisi ma’i 
matuiā o le fai’ai a’o le’i fanau mai. O loo 
matou a’oa’oina le lautelega atoatoa o nisi 
faafitauli o le soifua maloloina e ono tutupu 
mai le Sika a’o ma’itaga.

 ▪ O ni fafine totō na faimalaga lata 
mai i se nofoaga e iai le Sika e tatau 
ona talanoa i se foma’i e uiga i lana 
faigamalaga tusa pe le o ma’i.

 ▪ E tatau i fafine totō ona va’ai se foma’i 
pe a amata ona maua i le fiva, mūmū 
sasao, tigā sooga o ivi, ma le mata 
mūmū a’o malaga poo totonu o le 2 
vaiaso talu ona malaga i le nofoaga e 
iai le Sika. E tatau ona latou ta’u i le 
foma’i le nofoaga na malaga i ai.

Ona o le sootaga i le va o le Sika ma ni 
āfaina e fanau mai ma le pepe, e tatau i 
fafine totō na malaga lana pāga pe nofo i 
se nofoaga e iai le Sika ona fai ni laasaga 
e puipui ai mai le inifeti. E tatau ona latou 
faaaogaina pa’u puipui ma 
puipui mo tainifo i taimi 
uma e ‘auai i feusua’iga 
i le alafanu, muli, poo 
le gutu poo le lē ‘auai i 
feusua’iga a’o ma’itaga.

O le lē ‘auai i feusua’iga 
e mafai ona faaitiitia ai 
le lamatia i le Sika mai 
feusua’iga.

ULUGALII	O	LOO	MANATUNATU	E	AFUAFUA	LE	TO
Mo tama’ita’i ma tane ua faamaonia e maua i le Sika ma ua iai āuga o le 
Sika (fiva, mūmū sasao, tigā sooga o ivi, poo le mata mūmū) ina ua uma ona 
fepa’ia’i ma le vairuse o le Sika, e fautuaina e le CDC mea nei:

 ▪ E tatau ona faatali tama’ita’i ia mo se taimi e lē itiiti ifo i le 8 vaiaso talu 
ona faato’ā aliali āuga ona taumafai ai lea ia to.

 ▪ E tatau i tane ona faatali mo se taimi e lē itiiti ifo i le 6 masina talu ona 
fa’ato’ā aliali latou āuga ona taumafai ai lea ia to lana pāga.

 ▪ E tatau i tane ma tama’ita’i ona faaaogā sa’o pa’u puipui i soo se taimi 
e ‘auai i feusua’iga i le alafanau, muli, poo le gutu poo le lē ’auai i 
feusua’iga i le vaitaimi lea pe afai e polepole ne’i pipisi atu le vairuse o le 
Sika i lana pāga.

E tatau i tane ma tama’ita’i e le o iai ni āuga o le vairuse o le Sika ae na 
fepa’ia’i ma le Sika ona o sana faigamalaga lata mai po o feusua’iga ona 
faatali ia le itiiti mai le 8 vaiaso pe a uma le fepa’ia’iga lea ae le’i taumafai 
ina ia to. E tatau i tane ma fafine e le o iai ni āuga o le vairuse o le Sika ae 
nofo i se nofoaga o loo pesi ai le Sika ona talanoa i lana foma’i e uiga i a la 
fuafuaga o le fia to a’o pesi le Sika, o lamatiaga o le Sika, ma pe faafefea 
ona puipuia mai le inifeti i le vairuse o le Sika a’o ma’itaga. O faai’uga e uiga 
i le fuafuaga o se ma’itaga e anoanoa’i ma fitoi tonu ia te oe. E eseese tulaga 
e faatatau i fafine ma latou pāga, ma o nei tulaga e sili ona talanoaina e le 
fafine lea ma lana pāga faatasi ma se foma’i i se taimi e fai ai se la talavai.



ᾹUGA,	FAAMAUTŪ	LE	MA’I,	MA	LE	TOGAFITIGA	O	
LE	SIKA
ᾹUGA

▪ E to’atele tagata e inifeti i le vairuse o
le Sika ae latou te le iloa ona e leai ni
āuga. Mo i latou e mama’i, e masani ona
lē tetele ma lē umi āuga e aliali i nai aso
e o’o atu i se vaiaso ina ua uma ona utia
e se namu ua inifeti.

▪ O āuga aupito taatele o le fiva, mūmū
sasao, tigā so’oga o ivi, ma le mata
mūmū. O isi āuga taatele o le tigā o
maso ma le ulutigā. O le va o le taimi
mai le fepa’ia’i ma le Sika e o’o atu i le
aliali mai o āuga e le o iloa, ae pe a ma
nai aso e o’o i le vaiaso.

▪ O fafine totō e maua i le fiva, mūmū
sasao, tigā sooga o ivi, poo le mata
mūmū i totonu o le 2 vaiaso ina ua
uma ona malaga i se nofoaga e iai le
Sika e tatau ona va’ai se foma’i ma
ta’u iai le talaaga o latou faigamalaga
lata mai.

▪ E masani ona lē tigaina tele tagata
mama’i i le Sika ma lē o ai i se falema’i,
e seāseā fo’i oti se isi ona o le Sika.

FAAMAUTŪ	LE	MA’I

O āuga o le Sika e tai tutusa ma isi faama’i.

 ▪ Faamalosi’au i tagata o nu’u e asiasi i se
foma’i pe a maua i āuga e pei ona tā’ua 
i luga ma pe afai sa malaga i se nofoaga 
e iai le Sika. E tatau ona ta’u i le latou 
foma’i poo fea na malaga i ai.

▪ E mafai e se foma’i ona ota ni su’ega o le
toto ma le fe’au vai e va’ai ai poo maua i le 
Sika poo nisi faama’i tai uiga tutusa e pei 
o le dengue ma le chikungunya.

TOGAFITIGA

▪ E leai se tui e puipuia ai mai le Sika ma e
leai se vailaau e togafiti ai.

▪ Togafiti āuga i le:

▪ Ia lava le malolō.

▪ Inu vai e puipui ai mai le matūtū.

▪ Folo fuāla’au pei o tailenō e fa’amālū
ai le fiva ma tigā.

▪ ‘Aua le inua asipirini, tailenō malolosi (pei
o le Advil poo le Motrin), poo nisi fuālaau
e tete’e i mea fulafula, e masani ona ta’ua
o NSAIDs, se’iloga ua mautinoa e le o le
dengue le ma’i.

▪ Afai o inu nisi au vailaau mo se isi ou
ma’i, talanoa i lau foma’i ae le’i toe inua
nisi vailaau faaopoopo.

AFAI	UA	MAUA	OE	I	LE	SIKA,	PUIPUI	NISI	MAI	LE	MA’I
▪ I totonu o le vaiaso muamua ua inifeti ai, e mafai ona maua

le vairuse o le Sika i totonu o le toto ma pāsi atu e le
tagata ua inifeti i se isi namu e ala i le u a namu. O
le namu la ua inifeti e mafai ona na faasalalauina
le vairuse i isi tagata.

▪ Ina ia fesoasoani e puipuia nisi mai le ma’i, fai ni
laasaga e puipui ai mai le u a namu i totonu o le
vaiaso muamua o lou ma’i.

▪ E mafai e ulugalii ona tete’e i le pipisi e ala i
feusua’iga pe afai e faamautinoa le Sika i soo se
isi o la’ua, poo le aliali o ni āuga i soo se isi la’ua a o
nofo pe na malaga i se nofoaga e iai le Sika. A sa’o ona
fa’aaogā, e mafai e pa’u puipui ona faaitiitia le fepasia’iga
o le Sika e ala i feusua’iga. O le lē ‘auai i feusua’iga o le auala lea e tasi e tinei ai le
lamatia i le pipisi e ala i feusua’iga.

▪ O tane ua mautinoa e maua i le Sika, poo le iai o āuga o le Sika, e tatau ona
fa’aaogā pa’u puipui i taimi uma e ‘auai i feusua’iga poo le lē faia ni feusua’iga ia le
itiiti ifo i le 6 masina ina ua uma ona amata āuga.

▪ O tane na malaga i se nofoaga e iai le Sika ae leai ni āuga ma le’i fa’amautinoa
e maua i le Sika e tatau ona fa’aaogā lapata’iga ia mo se taimi e le itiiti ifo i le 8
vaiaso ina ua fo’i mai le faigamalaga.

▪ O tama’ita’i ua faamautinoa le maua ai poo le iai o āuga o le Sika e tatau ona
fa’aaogā pa’u puipui i taimi o feusua’iga poo le ‘aloese mai feusua’iga mo vaiaso e
8 ina ua uma ona amata āuga pe afai ua inifeti ai poo le iai o āuga, poo le 8 vaiaso
ina ua fo’i mai se nofoaga e iai le Sika pe afai e leai ni latou āuga.

TALA FAASOLOPITO 
O LE SIKA  

Na mua’i iloa le vairuse o le Sika i le 1947 ma 
ua faaigoaina i le igoa o se vaomatua i Uganda. 
Talumai lena, ua ripotia mai le pesi o le Sika 
i teropika o Aferika, Asia Saute i Sasa’e, ma 
atumotu o le Pasefika. Ona e tali foliga tutusa 
āuga o le Sika ma nisi faama’i, ma taluai e tele 
ina lē tigaina āuga ia, atonu e le’i iloa nisi na 
mama’i ai i luma atu.

Ia Me 2015, na faasalalau ai se lapata’iga e le 
Faalapotopotoga o le Soifua Maloloina a le Aoao 
o Amerika (PAHO) ua maua ni ma’i muamua mai 
le vairuse o le Sika i Brazil. Na ripotia fo’i e Brazil 
ua faateleina le numera o pepe e fananau mai ma 
le ulu la’ititi, na iloa mulimuli ane e fesoota’i ma 
le inifeti i le vairuse o le Sika a’o ma’itaga. O le
feavea’i pipisi faalotoifale ua ripotia mai le tele o 
atunuu ma teritori. O le feavea’i pipisi faalotoifale 
ua ripotia fo’i i le US (http://www.cdc.gov/zika/geo/).
Vairuse o le Sika e foliga mai e fa’aauau le salalau
atu i nisi nofoaga fou.

O nofoaga tonu o loo sosolo iai le Sika e faigata 
ona iloa ma e foliga mai e ono sui a’o faagasolo 
pea le taimi. Ae le’i malaga i se atunu’u mamao, 
faamolemole asiasi le itu e maua ai fautuaga 
mai le CDC mo le Soifua Maloloina o Tagata 
Faimalaga mo nisi faamatalaga lata mai mo 
faigamalaga.

NISI FESOASOANI 

VAIRUSE	O	LE	SIKA
 ▪ Ᾱuga, faamautinoa le ma’i ma le togafitiga o le Sika: 

http://www.cdc.gov/zika/symptoms/index.html

▪ Faamatalaga Faigamalaga o le Sika: http://wwwnc.cdc.
gov/travel/page/zika-traveli-information

 ▪ O mea ua tatou iloa ma lē iloa e uiga i le Sika ma ma’itaga: 
http://www.cdc.gov/zika/healtheffects/index.htmal

▪ Fautuaga a le CDC mo ulugalii e uiga i le ma’itaga: 
http://www.cdc.gov/zika/pregnancy/thinking-about-
pregnancy.html

 ▪ Feavea’i le vairuse o le Sika i feusua’iga: http://www.cdc.
gov/zika/transmission/sexual-transmission.html

PUIPUIA
▪ Fautuaga faavae o le puipuia: http://www.cdc.gov/zika/

prevention/

 ▪ Fautuaga mo le pulea o namu i le aiga: httpy/www.cdc.
gov/zika/prevention/controlling-mosquitoes-at-home.html

 ▪ Faasao mai namu tane mo le otaota lafoa’i: http//:www.
cdc.gov/zika/pdfs /septictankfactsheetenglishncezid.pdf

 ▪ Fai se tuufaatasiga o mea e puipuia ai mai le Sika:  
http://www.cdc.gov/zika/prevention/prevention-kit.html

 ▪ Fautuaga mo fafine totō ina ia puipui latou: http://www.
cdc.gov/zika/pregnancy/protect-yourself.html

NI	FESOASOANI	MO	FESOOTA’IGA
 ▪ Fesoasoani mo Mea Lomi: http://www.cdc.gov/zika/ 

fs-posters/index.html

 ▪ Faamatala i ata: http://www.cdc.gov/zika/comm 
resources/infographics.html

 ▪ Fesoasoni tau vitiō o le Sika: http://www.cdc.gov/zika/
comm-resources/video html

Gagana Igilisi, Ituaiga Mauagofie: http://www.hhs.gov/sites/default/files/health-ministers-zika-2016.pdf

